
  Bertsio hau: 2018/10/19 

Traineraren bidez eskatu behar diren kontzeptuei buruzko datu garrantzitsuen 
laburpena 

ESKAERA MOTA EBALUAZIO ALDIA NORK EGIN DEZAKE 
ESKAERA? 

EGIN DAITEKEEN 
ESKARI KOPURUA 

IKER1- JCR, SCOPUS 
argitalpenak.  

2017 urtea. Seiurtekorik ez duten 
irakasle ez-doktoreek. 

 

Bat. Eskatzaileak 
aurkeztu behar du bere 
ustez ebaluazio aldi 
horretan daukan 
merezimendurik onena. 
 

EI10- Euskararekin zerikusia 
duten jarduerak- Euskarazko 
berezko tituluetan euskaraz 
emandako irakaskuntza. 
 

2017 urtea. JAParen eraginpeko 
irakasleek. 

Nahi beste. 

EI11- Euskarazko 
argitalpenak 
 

2017 urtea. JAParen eraginpeko 
irakasleek. 

Nahi beste. 

EI12-Genero ikuspegia 
unibertsitateko irakaskuntzan 
txertatzeko eskuliburuak 
(ISBN edo ISSNdunak)  
argitaratzea. 

2017 urtea. JAParen eraginpeko 
irakasleek. 

Nahi beste. 

Akreditazio hauetako bat 
aitortzea: irakasle 
atxiki/laguntzaile 
doktorearena edo irakasle 
agregatu/ doktore 
kontratatuarena edota 
unibertsitateko titularrarena. 
 

 Prestakuntza bidean 
dauden eta lanpostuen 
zerrendako lanpostu bat 
betetzen ari diren 
irakasleek, atxikiek izan 
ezik. 

Bat. 

 

2019/20 ikasturteko JAPeko behin-behineko datuak 2019ko otsailean bistaratuko dira. 

[1] Non aurki dezaket JAPari buruzko araudia? 
Unibertsitatearen web gunean duzu pdf formatuan. Web gunearen orri nagusian, 
ezkerreko menuan, egin klik Irakasleak dioen tokian eta, ondoren, ezkerreko 
menuan, egin berriro klik Irakaskuntza-plangintza-n. Bestela, zuzenean joan 
zaitezke ondoko loturaren bidez:  
http://www.ehu.eus/documents/3087158/3127975/2018-
19+ikasturteko+JAParen+gaineko+araudia 
 

[2] Sartu naiz JAParen pantailan, baina hor ageri diren datu guztien artetik 
zeinek adierazten du zein den nire irakaslana datorren urterako? 

Datorren ikasturteko irakaslana JAPeko irakats betebeharren atalean ageri da 
(eman behar den ohiko irakaskuntza JAPeko emaitzak kontuan hartuta), [12] 
lerroan. 
 

[3] Posta elektronikoz jasotako jarraibideak bete arren, ez dut ezer ikusten 
GAUR aplikazioan sartzen naizenean. Zergatik? 

Arduraldi osoko irakasle iraunkorrak edo prestakuntza bidean daudenak baino ez 
daude JAParen eraginpean, eta, beraz, talde horietakoa ez bazara, GAUR 
aplikazioak ez dizu ezer bistaratuko.  

https://www.ehu.eus/documents/3087158/3127975/2019_20ko+UPV_EHUko+irakasleen+JAPa/74faa9b5-f4a4-2d33-0512-7db35a25a592
https://www.ehu.eus/documents/3087158/3127975/2019_20ko+UPV_EHUko+irakasleen+JAPa/74faa9b5-f4a4-2d33-0512-7db35a25a592

[4] GAUR aplikazioan sartzen naizenean ez dut ondo ikusten informazioa. Zer 

egin dezaket? 
Maximizatu leihoa, eta horrela ere ez baduzu ondo ikusten, handitu leihoa harik 
eta ondo ikusi arte. 
 

[5] JAParen arabera, nortzuk dira prestakuntza bidean daudenak? 
JAPari dagokionerako, hauek daude prestakuntza bidean: irakasle atxikiak, 
unibertsitate eskoletako irakasle lankide ez-iraunkorrak, egonkortasuna duten lan 
kontratudun irakasle ez-iraunkorrak eta Irakasle eta Ikertzaileen arloko 
errektoreordearekin tesia irakurri eta/edo akreditazioa lortzeko konpromisoa 
indarrean duten lan kontratudun bitarteko irakasleak. 
 

[6] Aukerakoa da JAPean parte hartzea? 
Ez. Nahitaez hartu behar dute parte irakasle iraunkorrek eta prestakuntza bidean 
egonik lanpostuen zerrendako plaza hutsa betetzen ari direnek. 
 

[7] Zer esan nahi dute IAGd eta IAGb akronimoek? 
IAGd: irakats ahalmen gordina; IAGb: irakats ahalmen garbia. Irakasle bakoitzak bi 
kopuruok ikus ditzake jardueren kontsulta orriaren lehen partean.    
 

[8] Nola zehazten da nire IAGd?  

Irakasle baten IAGd zehazten da kontuan hartuta irakasle edo ikertzaileak 
betetzen dituen ala ez apirilaren 20ko 14/2012 EDko 6.4 artikuluko baldintzak, 
seiurtekoa daukan ala ez (bizia edo ez) edo doktore titulua daukan ala ez; irakasle 
kontratatuen kasuan, lan kontratudun irakasle eta ikertzaileen lan hitzarmenean 
jasotakoa beteko da.  

[9] Zergatik da nire IAGd 26 kreditukoa? 
Segurutik irakasle eta ikertzaile funtzionarioa zara, arduraldi osokoa, doktorea eta 
ez daukazu seiurtekorik.  
 

[10] Nire IAGd eremuan 22 kreditu ageri dira, baina lehen 24. Zergatik? 

Segurutik irakasle eta ikertzaile iraunkorra zara, eta gutxienez seiurteko bat 
daukazu, bizia edo ez (baina ez dituzu betetzen 14/2012 EDn ezartzen diren 
baldintzak zure IAGd 16koa izateko).   

[11]  JAParen arabera seiurteko bat izateagatik deskontatzen diren zortzi 
kredituak deskontatzeko, beharrezkoa da seiurteko hori bizirik egotea? 

Ez: seiurtekoa bizirik egon zein ez, JAPean esaten diren zortzi kredituak 
deskontatuko dira. 
 

[12] Orduan, berdin da azken seiurtekoa bizirik dagoen ala ez? 
Badu eraginik ikusteko ea betetzen diren apirilaren 20ko 14/2012 EDko 6.4 
artikuluan zehazten diren baldintzak (hau da, IAGd=16 izateko). 

[13]  Zergatik da nire IAGd 30 kreditukoa? 

Zuk ez daukazulako seiurtekorik eta ez zarelako doktorea edo hauetako bat: 
i. unibertsitate eskolako irakasle titularra. 

ii. unibertsitate eskolako irakasle lankide iraunkorra. 
iii. prestakuntza bidean dagoen eta lanpostuen zerrendako plaza bat betetzen 

ari den irakaslea (unibertsitate eskolakoa). 
 

[14]  Zer diferentzia dago zortzi orduko kontratua daukaten bi irakasle 
lan kontratudun iraunkorren artean, batak seiurtekoa badauka (bizia edo 
ez) eta besteak ez badauka seiurtekorik? 

i. Seiurtekoa daukan irakasleak 22 kredituko IAGd izango du eta 22tik hasiko 
zaizkio deskontatzen JAPeko jardueren bidez lortutako kredituak. 

ii. Seiurtekorik ez daukan irakasleak 24 kredituko IAGd izango du eta 26tik 
hasiko zaizkio deskontatzen JAPeko jardueren bidez lortutako kredituak 
doktorea bada, eta, doktorea ez bada, 30etik. 

 
[15] Osakidetzari lotutako arduraldi osoko funtzionarioa naiz. Nola 

eragiten dit JAPak? 
JAPek ez du ezer esaten langile horietaz. Beraz,  haien irakats ahalmen gordina 18 
kreditutan utzi dugu, hau da, orain arte izan duten 6 orduko irakaslanaren parean. 
Egoera berezi hau aintzat izanik, haiei ez zaizkie kontuan hartuko JAPean jasotako 
jarduerak, behintzat JAPean tratamendu espezifikoa izan arte. 
 

[16] Gaur egun karguagatik 3 orduko murrizketa daukat, eta orain 30 
kredituko IAGd ageri da eta 9,9 kredituko murrizketa. Zergatik? 

Murrizketa, berez, % 33koa da. Lehen, zure ahalmena 8 ordukoa izanik (24 kreditu), 
murrizketa, biribilduta, 3 ordukoa zen. Orain, aldiz, zure ahalmena 30 kreditukoa da 
seiurtekorik ez duzulako eta doktorea ez zarelako, eta, beraz, murrizketa % 33koa 
izanik, 9,9 kreditukoa da.  
 

[17] Egun murrizketa daukat kargu akademikoan nagoelako, baina 
datozen hilabeteetan kargua uzteko asmoa daukat. Kargua uztean, zer 
gertatutako da nire JAParekin? 
Kargua utzi eta murrizketarako eskubidea galtzen duzunean, GAUR aplikazioan 
automatikoki eguneratuko dira JAPeko datuak. Seguru baldin badakizu noiz utziko 
duzun kargua, komenigarria da horren berri ematea saileko zuzendaritzari, hartara 
sasoiz egin dezaten eskolen banaketa berria. Edozelan ere, saileko zuzendaritzak 
egoki diren neurriak hartuko ditu irakaskuntzan bat-batean sortutako beharrei 
aurre egiteko.  
 

[18] Saileko idazkari akademikoa naiz. Zergatik ez daukat murrizketarik 
kargu honengatik? 
Idazkari akademikoek ez daukate zuzeneko murrizketarik karguagatik. Hala ere, 
jarduera horrengatik kredituak aitortzen zaizkizu JAParen arabera. 2018/19 

ikasturteko JAPetik, hau barne, kredituak eginkizuna egiten den urte berean 
grabatuko dira. 

[19] Zergatik daukat 0 kreditu Oinarrizko gestioa lerroan ([1])? 
Bada, zure sailak ez duelako aldeko txostenik egin edo txosten negatiboa egin 
duelako. Hori aldatzeko, saileko zuzendaritzak aldeko txostena grabatu behar du 
GAUR aplikazioan.   
 

[20] Zergatik ditut nik 8 kreditu Oinarrizko gestioa lerroan ([1]) eta nire 
lankideetako batzuek 12? 

Prestakuntza bidean egongo zara, eta talde horretako irakasleei 8 kreditu ematen 
zaizkie [1] lerroan, betiere sailak aldeko txostena egin badu; irakasle iraunkorrei, 
berriz, 12. 
 

[21] Zergatik ditut nik 12 kreditu Prestakuntza eta eguneratzea lerroan 
([2]) eta nire lankideetako batzuek 16? 

Irakasle iraunkorra izango zara, eta talde horretako irakasleei 12 kreditu ematen 
zaizkie [2] lerroan; prestakuntza bidean daudenei, berriz, 16.  
 

[22] Zergatik ditut nik 0 kreditu Oinarrizko irakaskuntza eta ikerketa 
lerroan [3] eta nire lankideetako batzuek 10? 

0 kreditu ageri dira unibertsitatea ez delako gai izan ondoko baldintzaren bat 
betetzen duzula egiaztatzeko: 

a) Aurreko ikasturteko irakaslanaren txostenetan batez beste 3 puntu edo 
gehiago lortu izana (2017/18 ikasturtekoetan, kredituak 2019/20 
ikasturtean esleitzeko). 

b) Gai kalifikazioa Docentiaz programan aurreko 5 ikasturteetako batean 
(2013/14, 2014/15, 2015/16, 2016/17 eta 2017/18 ikasturteetako batean, 
kredituak 2019/20 ikasturtean esleitzeko). 

c) Ikerketa proiektu, talde  edo kontraturen bateko kide izana aurreko urte 
naturalean (2017 urtean, kredituak 2019/20 ikasturtean esleitzeko) 

d) Artikuluren bat argitaratuta izatea aldizkari edo liburu zientifiko 
batean aurreko urte naturalean (2017 urtean 2019/20 ikasturtean 
esleitzeko).  

e) Gutxienez 6 asteko mugikortasun ekintzaren bat burututa izatea 
aurreko ikasturtean (2017/18 ikasturtean, kredituak 2019/20 ikasturtean 
esleitzeko). 

Zure ustez horietako baldintzaren bat betetzen baduzu, alegazioa aurkeztu 
beharko duzu  egiaztagiriak erantsita. 
 

[23] Nortzuek dute 4 kreditu [4] lerroan? 

Irakasle eta ikertzaile doktoreek. 

[24] Nortzuek dute 8 kreditu [4] lerroan? 
Seiurtekoren bat daukaten irakasle eta ikertzaileek, seiurteko bizia edo ez. 

[25] Nortzuek dute 6 kreditu [4] lerroan? 
Akreditaziorako konpromisoa daukaten irakasle eta ikertzaile doktoreek, atxikiek 
eta abar. 
 

[26] Zeintzuk dira 14/2012 EDko baldintzak, [4] lerroan aipatzen direnak? 
Baldintza horiek betetzen dituzte ezaugarri hauetakoren bat daukaten irakasle eta 
ikertzaile funtzionario edo lan kontratudunek: i) 5 seiurteko edo gehiago izatea; ii) 
unibertsitateko katedraduna edo irakasle osoa izatea 4 seiurteko edo gehiagorekin, 
azken seiurtekoa bizirik izanda; edo iii) unibertsitateko titularra, unibertsitate 
eskolako katedraduna, unibertsitate eskolako titularra, agregatua, unibertsitateko 
irakasle lankidea edo unibertsitate eskolako irakasle lankidea izatea, 3 seiurteko 
edo gehiagorekin, azken seiurtekoa bizirik izanda. 
 

[27] Item batzuetan espedientea oraindik bukatu gabe dagoela ageri da. 
Zer adierazi nahi du horrek? 

Testu hori ageriko da irakasleak item horretarako berariazko eskaria eginda 
badauka. Adierazi nahi du eskaria oraindik ez dela aztertu. Izan daiteke oraindik 
ebazteke dagoela, erreklamazio epea amaitu gabe egotea edo alegazioaren bat 
ebatzi gabe egotea oraindik. Espedientea ixtean, berez desagertuko da testu hori 
pantailatik eta esleitutako kreditu kopurua agertuko da.   
 

[28] Ez daukat krediturik esleituta IKER1, EI10, EI11, EI12, “akreditazioa 
lortzea” itemetan, ahaztu egin zitzaidalako eskaria egitea edo ezin izan 
nuelako. Egin dezaket eskaria orain? 

Ez. Irakasleen eta ikertzaileen plantiletako zuzendaritzek banan-banan eman 
zieten kasuan kasuko deialdien berri irakasle eta ikertzaileei, eskariak egiteko epea 
eta era azalduta, eta, horrez gain, unibertsitateko iragarki oholen bidez ere eman 
zen informazioa. JAParen Jarraipen Batzordeak, 2013/03/18an egindako bileran, 
erabaki zuen ez zela aparteko deialdirik egingo, ezinbestekoa denean ezik.    
 

[29] Bere garaian eskaria egin nuen IKER1, EI10, EI11, EI12, “akreditazioa 
lortzea” itemetarako, baina deialdietako batzuk oraindik ebazteke daude. 
Zer gertatzen da erabakia alegazio epea amaitu ondoren heltzen bada? 

Deialdi bakoitzak bere alegazio epea dauka. Deialdia ebazten dutenean, eskari 
egileak erabakia hartuko du posta elektronikoaren bidez, eta 30 eguneko epea 
izango du alegazioak egiteko.  
 

[30] Jarduerengatik esleitutako kredituak erakusten dituen pantailan, 
batetik, [5.1]+[5.2]+…[5.5], ageri da, bestetik, [7.1]+[7.2]+…[7.8] eta, bestetik, 
[8.1]+[8.2]+…[8.12]. Hala ere, niri agertzen zaidan pantailan ez dira ikusten 
horietako lerro batzuk. Zergatik? 

[5.1], [5.2], …, [5.5] itemak ikerketa jarduerei dagozkie (JAPeko eranskineko 1. taula. 
[7.1], [7.2], …, [7.8] itemak gestio jarduerei dagozkie (JAPeko eranskineko 3. Taula). 
[8.1], [8.2], …, [8.12] itemak ezohiko irakaskuntzako jarduerei dagozkie 
 (JAPeko eranskineko 2. taula).    

Ez baduzu ikusten [5.1], [5.2], …, [5.5], [7.1], [7.2],.... [7.8], [8.1], [8.2], …, [8.12]  zenbakidun 
lerroetakoren bat, hori da jarduera horiengatik ez zaizulako krediturik esleitu. 
 

[31] JAPeko zein itemetan esleituko zaizkit kredituak estatuko proiektu 
batean parte hartzeagatik? Eta Europako proiektu batean parte 
hartzeagatik?  
Taula honetan laburtuta dago JAPeko zein itemetan esleituko diren kredituak eta 
zein irakasle eta ikertzaile motari esleituko zaizkien. 

MEREZIMENDU MOTA ITEM
A 

IRAKASLE ETA 
IKERTZAILE MOTA 

KREDITUAK OHARRAK 

UPV/EHUko, autonomia 
erkidegoko edo estatuko 
deialdietako taldeak edo 
proiektuak. 

IKER2 Seiurtekorik gabeko 
irakasle eta ikertzaile ez-
doktoreak. 

Kreditu 1 

KREDITUOK 
EZIN DIRA 

PILATU 9.000 eurotik gorako 
kontratuak. 

IKER2 Seiurtekorik gabeko 
irakasle eta ikertzaile ez-
doktoreak. 

Kreditu 1 

ERC bateko granteea. IKER4 Irakasle eta ikertzaile 
guztiak. 

6 kreditu  
 
 
 
 
 
 

KREDITUOK 
EZIN DIRA 

PILATU 

Partzuergoan garatzen den 
proiektu bateko burua 
izatea  

IKER4 Irakasle eta ikertzaile 
guztiak. 

5 kreditu 

Nazioarteko ikerkuntzako 
edo Europar Batasuneko 
Esparru-Programako 
proiektu bateko ikertzaile 
nagusia izatea 

IKER4 Irakasle eta ikertzaile 
guztiak. 

4 kreditu 

Nazioarteko ikerkuntzako 
edo Europar Batasuneko 
Esparru-Programako 
proiektu bateko kidea 
izatea 

IKER4 Irakasle eta ikertzaile 
guztiak. 

2 kreditu 

Urtero 150.000 eurotik 
gorako kontratuetako/ 
hitzarmenetako ikertzaile 
nagusiak. 

IKER4 Irakasle eta ikertzaile 
guztiak. 

4 kreditu 

Urtero 150.000 eurotik 
gorako kontratuetako/ 
hitzarmenetako kideak. 

IKER4 Irakasle eta ikertzaile 
guztiak. 

2 kreditu 

                                                  *IKER2 eta IKER4 arteko jarduerarik onuragarriena kontuan hartuko da.  

[32]  2017an estatuko proiektu bateko kidea izan nintzen, UPV/EHUko 
deialdiko proiektu bateko kidea izan nintzen eta 50.000 euroko kontratu 
bat izan nuen.  Hala ere, batengatik baino ez zaizkit esleitu kredituak 
IKER2n. Zergatik? 
Lehendabizi, seiurterik gabeko irakasle eta ikertzaile ez-doktorea izango zara. 
Bestela, ez zitzaizun krediturik esleituko horregatik. Bigarrenik, kredituok ezin dira 
pilatu. Beraz, kreditu gehien ematen dizun jardueraren kredituak esleituko 
zaizkizu. 
 

[33]  Akreditazio konpromisoa daukat Irakasle-ikertzaileen arloko 
errektoreordearekin.  Krediturik jasoko dut? Eta zein kontzeptutan?  
2019/20 ikasturteko JAPari begira, 2014/09/01etik aurrera sinatutako konpromisoak 
kontuan hartuko dira. Kredituak hurrengo moduan jasoko dira: 

• Doktorea ez bazara eta indarrean dagoen konpromiso bat baduzu, IKER5 
kontzeptuan 6 kreditu jasoko dituzu. 

• Doktorea bazara eta indarrean dagoen konpromiso bat baduzu, IKER5 
kontzeptuan 2 kreditu jasoko dituzu. Bestalde, JAParen gaineko jardueren 
kontsulta orriaren laugarren lerroan, lau kreditu jasoko dituzu, doktorea 
izateagatik. 

• Doktorea bazara, dagoeneko akreditazioa duzu eta Irakasle-lanpostua lortzeko 
beharrezkoa den akreditazioaren aitortze-eskaera egin baduzu eta ebazpena 
baiezkoa izan bada, orduan JAParen gaineko jardueren kontsulta orriaren 
laugarren lerroan, sei kreditu jasoko dituzu, lau doktorea izateagatik eta 
beste bi akreditazioagatik. 

 
[34] Zer da [5] lerroan ageri den datua? 

JAParen arabera, ikerketa gehigarriagatik gehienez 8 kreditu esleitu ahal zaizkie 
irakasle iraunkorrei eta 6 kreditu, berriz, prestakuntza bidean dauden irakasleei. [5] 
lerroan gehienezko kopuru horiek kontrolatzen dira.    
     

[35] Zer da [6] lerroan ageri den datua? 
JAParen arabera, ikerketa gehigarriagatik gehienez ere 14 kreditu esleitu ahal 
zaizkie irakasle iraunkorrei, eta 10 kreditu, berriz, prestakuntza bidean daudenei. 
[6] lerroan gehienezko kopuru horiek kontrolatzen dira.    
      

[36] Sail atal bateko koordinatzailea naiz baina ez daukat krediturik 
G3n. Nola izan daiteke hori? 

  Sail ataleko koordinatzaileei kredituak aitorturik agertzeko, bi baldintza bete 
behar dira: i) atala modu ofizialean onartuta egotea. Idazkaritza Nagusiak egiaztatu 
behar du sail atala onartuta dagoela. ii) Sailak grabatu izana sail ataleko 
arduradunaren datuak horretarako prestatuta dauden pantailetan. Horrelako 
egoeran dagoen irakasle eta ikertzaileak, alegazioak egin aurretik, egiaztatu egin 
beharko luke sailak behar bezala grabatu dituela datuak.     
     

[37] Zelan esleitzen dira G3 eta G6ko kredituak kargua ikasturtearen zati 
batean baino ez denean bete?  

Karguan egondako denboraren araberako proportzioan esleitu dira kredituak.  
 

[38] ACADEMIA programako eta ANEP eta MECek gestionatutako 
ikerketa proiektuetako ebaluatzailea naiz, baina ez daukat krediturik 
esleituta G4an.  

JAPeko G4 atalean aipatutako gestio batzordeetako kideei baino ez zaizkie esleitu 
kredituak. Ez zaie krediturik aitortu, baina, batzorde horien eskariz laguntza 
teknikoa ematen aritu diren ebaluatzaileei.   
     

[39] Saileko idazkari akademikoa naiz. Noiz jasoko ditut egindako 
eginkizunari dagozkion kredituak? 
2018/19 ikasturteko JAPetik aurrera, hau barne, kredituak eginkizuna egiten den 
urte berean grabatuko dira. 

 
[40] G7 itemean, zeintzuk dira Estatutuetatik sortutako batzordeak?   

Unibertsitateko Estatutuetan jasota ageri direnak.  
     

[41] Ebaluatutako ikasturtean Estatutuetatik sortutako batzorde bateko 
kide izan naiz. Zergatik ez daukat krediturik esleituta G7n?   
Ez da krediturik esleitu G7n irakasle edo ikertzaileak dagoeneko murrizketa 
badauka batzordeko kide izateagatik. Berrikuntza moduan, 2019/20 ikasturteko 
JAPan, kredituak eginkizuna egiten den urte berean grabatuko dira. 

       
[42] Zer da [7] lerroan ageri den datua? 

JAParen arabera, gestio gehigarriagatik gehienez ere 4 kreditu esleitu ahal zaizkie 
irakasle iraunkorrei, eta 2 kreditu, berriz, prestakuntza bidean daudenei. [7] lerroan 
gehienezko kopuru  horiek kontrolatzen dira.    
 

[43] DOCENTIAZeko azken txosteneko zein puntuazio hartzen da “oso 
ondo”tzat edo “bikain”tzat EI6 itemeko kredituak esleitzerakoan? 

DOCENTIAZeko azken txostenean “oso ondo” terminoa hirugarren deialdi 
esperimentalean baino ez da erabili bere horretan. Hona hemen Irakaslana 
Ebaluatzeko Zerbitzuak ebaluatutako DOCENTIAZeko hiru deialdietan erabili duen 
puntuazioa “oso ondo” kalifikaziorako: 

 1. DEIALDIA:       OSO ONDO >66-90 BIKAIN >90 
 2. DEIALDIA:       OSO ONDO >60-90 BIKAIN >90 
 3. DEIALDIA:       OSO ONDO >60-90 BIKAIN >90 
 4. DEIALDIA:       OSO ONDO >60-90 BIKAIN >90 

 

[44] EI8 itemean kontuan hartu didate doktorego programako arduradun 
izatea, baina ez beste doktorego programa bateko Batzorde Akademikoko 
kide izatea.  

Irakasle batek kargu bat baino gehiago badauzka, EI8 itemean kontuan 
hartzekoak, JAPerako kreditu gehien ematen dion jarduera hartu zaio kontuan. 

[45] Zelan esleitzen dira EI3 edo EI9ko kredituak arduradun kargua edo 
batzorde akademikoko kide kargua ikasturtearen zati batean baino ez 
denean bete?  

Karguan egondako denboraren araberako proportzioan esleitu dira kredituak.  
 

[46] Unibertsitateko master ofizial baten arduradun naiz eta ez daukat 
krediturik esleituta EI9 itemean. Posible al da hori? 

Bai. Kredituak esleitzeko beharrezkoa da erreferentziako ikasturtean (2017/18 
ikasturtean, kredituak 2019/20an aitortzeko) masterrean gutxienez 10 ikasle berri 
eduki izana. Bestalde, ez dira kontuan hartu ANECAren edo UNIBASQen 
egiaztagiria oraindik jaso gabe duten masterrak.  
 

[47] EI9an ez dute kontuan hartu unibertsitateko bi masterren 
arduraduna naizela.  

Irakasle batek kargu bat baino gehiago badauka EI9 itemean kontuan hartzekoa, 
JAPerako kreditu gehien ematen dion jarduera hartu zaio kontuan.    
 

[48] Unibertsitatearen berezko tituluen barruan dagoen master baten 
arduraduna naiz eta ez daukat krediturik EI9an. 

EI9an kredituak esleituta izateko unibertsitateko master ofizial baten arduraduna 
edo master ofizial bateko batzorde akademikoko kidea izan behar zara. Berezko 
tituluak ez dira kategoria horretan sartzen eta horregatik ez duzu krediturik item 
horretan.  
 

[49] Zer da [8] lerroan ageri den datua? 
JAParen arabera, ez ohiko irakaskuntza gehigarriagatik gehienez ere 4 kreditu 
esleitu ahal zaizkie irakasle iraunkorrei, eta 2 kreditu, berriz, prestakuntza bidean 
daudenei. [8] lerroan gehienezko kopuru horiek kontrolatzen dira.    
 

[50] Jarduera hauek ez dira kontuan hartu: tesien zuzendari izatea; 
MALen zuzendari izatea; GRALen zuzendari izatea; nahitaezko edo 
borondatezko kanpoko praktiken tutore izatea. Aurreko ikasturtetan 
egindako jarduerak dira, hurrengo ikasturtean aitortu beharrekoak. 
Zergatik ez dira ikusten JAPean kontuan hartu diren jardueren artean? 

Jarduera hauek ez dira kontuan hartzen JAP-IEE delakoa kalkulatzean, baina bai 
ohiko irakaskuntzan.  GAURen grabaturiko irakaskuntza erregularraren barruan 
daude, eta JAPeko jarduerak kontsultatzeko orriaren [13.2] lerroan. 

[51] Zer da [9] lerroan ageri den datua? 

Gestio gehigarriaren bidez eta ezohiko irakaskuntzaren bidez lortutako kredituen 
batura da. 

[52] Zer da [10] lerroan ageri den datua? 

JAParen arabera, ikerketa gehigarriagatik, gestio gehigarriagatik eta ezohiko 
irakaskuntzagatik (albo batera utzita 14/2012 EDa betetzeagatik, seiurtekoengatik edo 
doktore tituluagatik esleitzen diren kredituak), gehienez ere 8 kreditu esleitzen zaizkie 
seiurtekorik ez duten irakasle eta ikertzaile ez-doktoreei, 6 kreditu doktoreei, 4 kreditu 
seiurtekoa dutenei eta 2 kreditu 14/2012 EDko baldintzak betetzen dituztenei. [10] 
lerroan gehienezko kopuru horiek kontrolatzen dira.  

[53]  Zer da [11] lerroan ageri den datua? 
JAParen arabera, kargu akademikoa betetzeagatik, ikerketa gehigarriagatik, gestio 
gehigarriagatik eta ezohiko irakaskuntzagatik gehienez ere IAGd-aren ¾ lor 
daiteke. [11] lerroan gehienezko muga hori kontrolatzen da. 
 

[54] Zer esan nahi du “Eman behar den irakaskuntza erregularra JAPeko 
emaitzak kontuan hartuta” datuak, [12] lerroan? 

JAPean arauturiko jarduerak ebaluatu ondoren, irakasle eta ikertzaileak kontratua 
betetzeko eman beharko lukeen irakaskuntza da. Kreditu horiek kalkulatzeko, 
guztira bete beharreko 64 kredituei hauek kentzen zaizkie: oinarrizko gestioagatik 
lortutako kredituak ([1] lerroa); prestakuntza eta eguneratzea ([2] lerroa); oinarrizko 
irakaskuntza eta ikerketa ([3] lerroa); doktorea, seiurtekoa, 14/2012 EDko baldintzak 
betetzea edo irakasle atxiki/laguntzaile doktorearen edo agregatu/kontratatu 
doktore edo titularraren akreditazioa edukitzea ([4] lerroa); kargu akademikoa gehi 
irakaskuntza, gestio edo ikerketa gehigarriengatik lortutako kredituak ([11] lerroa). 
Kopuru hori ezin izango da izan, inolaz ere, IAGb baino handiagoa. Prestakuntza 
bidean dauden irakasleen kasuan, ezin izango da izan 18 kreditu baino gutxiago 
(IAGb 18 baino gutxiago denean izan ezik). [12] lerroan gutxieneko eta gehieneko 
kopuru horiek kontrolatzen dira. 
 

[55] Baditut zenbait jarduera aitortuta ikerketa gehigarriagatik ([5.1]etik 
[5.5]era), gestio gehigarriagatik ([7.1]etik [7.8]ra) edo ezohiko 
irakaskuntzagatik ([8.1]etik [8.12]ra). Hala ere, JAParen arabera, nik 
eginbeharreko irakaslana nire IAGb-ren berdina da. Nola da posible hori? 

 JAParen arabera,  irakaskuntzako beste lan batzuengatik edo gestio edo ikerketa 
gehigarriagatik ohiko irakaskuntzatik kredituak murrizteko beharrezkoa da 64 
kreditura heltzea. Beraz, ezohiko irakaskuntzagatik eta ikerketa eta gestio 
gehigarriagatik eskuratutako kreditu horiek bakarrik erabil ahal izango dira ohiko 
irakaskuntza murrizteko baldin eta irakaslea 64 kreditu horietara heltzen bada. 
 

[56] Zer esan nahi du “GAURen grabaturiko irakaskuntza erregularra” 
datuak, [13] lerroan jasota dagoenak? 

Amaituta dagoen ikasturte batez bagabiltza, irakasle eta ikertzaileak ikasturtean 
barrena benetan eman dituen ohiko irakaskuntzako kredituak dira (aurreko 
urteetako tesiei, MALei eta abarrei dagozkienak barne). Amaitu barik dagoen 
ikasturte batez ari bagara (edo hasi ere egin ez den ikasturte batez), irakasle horrek 
ustez emango dituen irakasgaien ohiko irakaskuntzako kredituak dira (gehi 
aurreko ikasturteetako tesi, MAL eta abarrei dagozkienak).JAPeko 4. taulan daude 
jasota ohiko irakaskuntzako jarduerak. Pantailan datorren ikasturteko datuak 

badituzu, lerro horretan 0 ageriko da kasu askotan, datorren ikasturteko irakaslan 
gehiena grabatu gabe dago-eta oraindik. Datuak grabatu ahala, berez eguneratuko 
da datu hori.  

[57] Gerta daiteke desberdina izatea “Eman behar den irakaskuntza 
erregularra JAPeko emaitzak kontuan hartuta” datua eta “GAURen 
grabaturiko irakaskuntza erregularra” datua? 
Bai, eta, izan ere, normalean ez dira guztiz bat etorriko.  Batzuetan,  irakasleak 
eman dituen edo planifikaturik dituen irakaskuntza-kredituak (Ben_IEE) JAPak 
potentzialki aurreikusten dituenak (JAP_IEE) baino gutxiago izango dira, zeren eta 
sailaren enkargu totala (irakats-ardura) JAPa aplikatuz geratzen zaion ahalmena 
baino txikiagoa baita. Beste batzuetan, sailen arrazoi akademikoengatik eta gestio 
kontuak direla eta, irakasleek JAPean zehaztutakoa baino irakaslan handiagoa 
egin beharko dute (Ben_IEE > JAP_IEE) . 
 

[58] Zer da Jarduera akademikoak guztira, [14] eta [15] lerroetan 
jasotakoa? 

Irakasle eta ikertzaileei jarduera guztiengatik aitortutako kreditu kopurua da. 
JAPean araututako jarduerekin irakasle eta ikertzaile bakoitzak 64 kreditu bete 
behar ditu. Horren harira bi datu daude: 

 [14] lerroa: hemen ikusten da zenbat kreditu beteko lituzkeen irakasleak, 
baldin eta JAPeko emaitzak kontuan hartuta eman behar den irakaskuntza 
erregular guztia ([12] lerroko datua) ohiko irakaskuntzaren bidez emango 
balu. Bestela esanda: ea [12] lerroko datua kontuan hartuta irakasleak 
betetzen dituen JAPen ezarritako 64 kredituak. 

 [15] lerroa: hemen ikusten da zenbat kreditu beteko lituzkeen irakasleak, 
GAURen grabaturiko irakaskuntza erregularra ([13] lerroko datua) kontuan 
hartuta. Bestela esanda: ea [13] lerroko datua kontuan hartuta irakasleak 
betetzen dituen JAPen ezarritako 64 kredituak. 
 

[59] Zer gertatzen da Jarduera akademikoa guztira kontuan hartuta ([14] 
eta [15] lerroak) ez bazara 64 kreditura iristen, hori izanik JAParen arabera 
irakasle eta irakasle bakoitzak bete beharrekoa? 

JAPean ez dago horretaz ezer jasota. [14] eta [15] lerroetan irakaslearen egoera zein 
den baino ez da agertzen, bere jarduerei dagokienez. 

 
[60] Gertatu al liteke JAPeko jarduerekin ([14] lerroa) irakasleak guztira 

64 kreditu baino gutxiago izatea, baina benetako ohiko irakaskuntza 
kontuan hartuta ([15] lerroa) 64 kreditu baino gehiago egitea? 

Bai. Hori gertatuko da JAParen arabera bete beharreko 64 kredituetara heldu ez 
arren JAPean zehaztutakoak baino eskola gehiago ematen direnean. Normalean, 
egoera horretan egongo dira gehiegizko irakaslana daukaten sailetako irakasleak, 
hau da, soberakin negatiboak dituzten sailetakoak. 

[61] Gertatu al liteke JAPeko jarduerekin ([14] lerroa) irakasleak guztira 
64 kreditu izatea, baina benetako ohiko irakaskuntza kontuan hartuta 
([15] lerroa) 64 kreditu baino gutxiago egitea? 

Bai. Hori gertatuko da sail batek nahiko irakaslanik ez daukanean kide guztiek bete 
ditzaten JAParen arabera dagozkien betebeharrak, hau da, sailek soberakin 
positiboa daukatenean. 

 

 


